
ᑎᒥᖁᑎᖓᑦ ᓄᓇᓕᐸᐅᔭᐃᑦ ᐃᖃᓗᐃᑦ 

ᑲᑎᒪᔾᔪᑎᒥᓃᑦ ᑭᒃᑯᑐᐃᓐᓇᐃᑦ ᐃᓱᒪᒋᔭᖏᓐᓂᑦ ᑐᓴᕋᓱᓐᓂᕐᒥᑦ 

 

ᑲᑎᒪᓚᐅᖅᑐᑦ ᓇᒡᒋᔾᔭᐅᓕᖅᑭᕐᒥ, ᔪᓂ 26, 2018 ᐱᒋᐊᖅᑐᑎᒃ ᐅᓐᓄᒃᑯᑦ 6-ᒨᖅᑎᓪᓗᒍ 

ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᕕᖏᓐᓂ. 

 

ᐅᐸᑦᓯᒪᔪᑦ ᑲᑎᒪᔨᓂᑦ 

ᒪᐃᔭ ᒫᑦᑕᓕᓐ ᕆᐊᑦᕘᕐᓐ 

ᒪᐃᔭᐅᑉ ᑐᓪᓕᐊ ᕉᒪᐃᓐ ᓯᑏᕙᓐᓴᓐ 

ᑲᑎᒪᔨ ᔭᐃᓴᓐ ᕋᓵᓐ 

ᑲᑎᒪᔨ ᑎᐅᕆ ᑖᐱᓐ 

ᑲᑎᒪᔨ ᓄᐊ ᐸᐸᑦᓯ 

ᑲᑎᒪᔨ ᔪᐊᓇᓯ ᐊᑯᒪᓕᒃ 

ᑲᑎᒪᔨ ᓴᐃᒪᓐ ᓇᑖᖅ 

ᑲᑎᒪᔨ ᑲᐃᐅᓪ ᓴᐳᕐᑦ 

 

ᐅᐸᑦᓯᒪᖕᖏᑦᑐᖅ 

ᑲᑎᒪᔨ ᑯᑑᓚ ᒪᑦᓵᔨ 

 

ᐅᐸᑦᓯᒪᔪᑦ ᐃᖅᑲᓇᐃᔭᕐᕕᒻᒥᑦ 

ᒫᑎᐅ ᕼᐋᒻᑉ, ᑎᒥᐅᔪᒥ ᐊᐅᓚᑦᓯᔨᐅᑲᐃᓐᓇᖅᑐᖅ 

ᑐᕋᐃᓯ ᑯᒃ, ᓯᑎᒃᑯᑦ ᐊᓪᓚᑦᑎᖓᑦ 

ᒥᓯᐅᓪ ᐋᒻᓯᑐᕌᖕ, ᐸᕐᓇᐅᑎᓕᕆᓂᕐᒥᑦ ᖃᐅᔨᒋᐊᖅᑎ 

ᐋᓐᑐᕆᐊ ᓯᐱᑦᔪᕐ, ᑐᓴᐅᒪᔭᐅᒋᐊᓕᓐᓂᑦ ᑲᒪᔨ 

ᑖᒥ ᐆᕐᓐ-ᑐᐊᐃᕌᓐ, ᐊᖏᔪᖅᑲᐅᑎᓂᑦ ᐃᑲᔪᖅᑎ 

ᐊᒫᓐᑕ ᐴᓪᓛᒃ, ᑎᑎᕋᖅᑎ 

 

ᒪᐃᔭ ᕆᐊᑦᕘᕐᓐ ᒪᑐᐃᕐᓯᓚᐅᖅᑐᖅ ᑲᑎᒪᓂᕐᒥᑦ ᐊᒻᒪ ᐅᖃᖅᑐᓂ ᑭᒃᑯᑐᐃᓐᓇᐃᑦ ᐃᓱᒪᒋᔭᖏᓐᓂᑦ 

ᑐᓴᕋᓱᓐᓂᕐᒥ ᐱᔾᔪᑎᖃᕐᓂᖓᓂᑦ ᓱᓇᓕᒫᓂᑦ ᐸᕐᓇᐅᑕᐅᓯᒪᔪᓂᑦ ᒪᓕᒐᕋᓛᑉ ᑎᑎᕋᕐᓯᒪᓂᖏᓐᓂᑦ 

ᐊᓯᔾᔩᔾᔪᑎ 857. 

 

ᒥᓯᐅᓪ ᐋᒻᓯᑐᕌᖕ, ᐸᕐᓇᐅᑎᓕᕆᓂᕐᒥᑦ ᖃᐅᔨᒋᐊᖅᑎ ᐅᖃᐅᔾᔪᐃᓚᐅᖅᑐᖅ ᐊᓯᔾᔩᓂᐅᔪᖅ 

ᒪᓕᒐᕋᓛᑉ 857 ᑎᑎᕋᕐᓯᒪᓂᖏᓐᓂᑦ ᓱᓇᓕᒫᓄᑦ ᐸᕐᓇᐅᑎᐅᑉ.  ᐊᓯᔾᔩᓂᐅᔪᖅ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓚᐅᖅᑐᖅ ᒪᐃ 2018 ᐊᒻᒪ ᑭᒃᑯᑐᐃᓐᓇᐃᑦ ᓇᓗᓇᐃᕐᓯᕕᐅᒋᐊᖃᓚᐅᕐᒪᑕ 

ᑭᒃᑯᑐᐃᓐᓇᕐᓂᑦ ᑐᓴᕋᓱᓐᓂᖃᕈᒪᓪᓗᑎᒃ. 

 

ᒥᔅ ᐋᒻᓯᑐᕌᖕ ᐅᖃᐅᔾᔪᐃᓚᐅᖅᑐᖅ ᒪᓕᒐᕋᓛᑉ ᑎᑎᕋᕐᓯᒪᓂᖏᓐᓂᑦ ᐊᓯᔾᔩᔾᔪᑎ 857 

ᒪᕐᕈᐃᓕᖓᒻᒪᑎᒃ ᐊᓯᔾᔩᖁᔨᔾᔪᑎᐅᔫᒃ ᓱᓇᓕᒫᓂᑦ ᐸᕐᓇᐅᑎᐅᑉ.  ᓯᕗᓪᓕᖅ ᐲᖅᑕᐅᖁᓪᓗᒍ 

ᐊᑐᐊᒐᖅ ᓱᓇᓕᒫᓄᑦ ᐸᕐᓇᐅᑎᒦᑦᑐᖅ ᓄᓇᓕᐅᑉ ᕿᑎᐊᓂ ᓴᓇᔭᐅᓂᐊᖅᑐᑦ ᓴᕕᕋᔭᓂᑦ 

ᓴᓂᕋᖃᕆᐊᖃᕋᑎᒃ.  ᑐᑦᓯᕋᕐᓯᒪᔪᖅ ᐊᑐᐊᒐᕐᒥᑦ ᐲᖅᑕᐅᖁᔨᔫᒐᓗᐊᖅ ᖃᖅᑲᓕᐊᕆᐊᒥ ᐃᓄᓐᓄᑦ 

ᓄᓇᖁᑎᓅᖓᔪᖅ ᐃᓚᒋᔭᐅᔪᒧᑦ ᐃᓱᒪᒋᔭᐅᓯᒪᔪᓄᑦ ᓴᓇᔭᐅᔪᒪᓂᖏᓐᓂᑦ.  ᑕᐃᒃᑯᐊ ᓄᓇᐃᑦ 

ᐊᑐᕆᐊᑐᒍᓐᓃᕋᔭᖅᑐᑦ ᓴᓂᕌᒍᑦ ᐃᓪᓘᑉ ᓴᕕᕋᔭᒥᑦ ᐊᑐᑦᑕᐃᓕᒪᐅᑎᐅᔪᒥᑦ.  ᑐᑦᓯᕋᕐᓯᒪᔪᖅ 

ᐋᔩᕈᑎᖃᕐᓯᒪᒻᒪᑦ ᖃᓄᖅᑑᕈᓐᓇᕈᒪᒐᓗᐊᕋᒥᒃ ᐊᑐᕈᓐᓇᕐᓯᓗᑎᒃ ᓴᕕᕋᔭᓂᑦ ᐃᓪᓗᓕᐊᖑᓂᐊᖅᑑᑉ 

ᓯᓚᑎᐅᓂᐊᕐᓗᓂ ᐃᓪᓗᓕᐊᕆᓂᐊᖅᑕᖏᓐᓄᑦ, ᒫᓐᓇᑐᐃᓐᓇᐅᖏᑦᑐᖅ ᑭᓯᐊᓂᑦᑕᐅᖅ ᓯᕗᓂᑦᑎᓐᓂ 

ᓴᓇᔭᑦᓴᒫᖑᒐᔭᖅᑐᓄᑦ ᓄᓇᓂ ᐃᓄᖕᓄᑦ ᓄᓇᖁᑎᐅᔪᓂ.  ᓇᓗᓇᐃᕐᓯᓯᒪᔪᑦ ᐊᑐᖅᑕᐅᔪᒪᔪᑦ 

ᐆᒻᒪᖅᑯᑎᓂᑦ ᐊᑐᓗᐊᔾᔭᐃᑎᑦᓯᔪᓐᓇᕐᒪᑕ, ᐃᑭᑦᓯᕇᒻᒪᑕ, ᐊᑯᓂᐊᓗᒃ ᐊᑕᒍᓐᓇᕐᒪᑕ, ᐱᐅᔪᐊᓘᒻᒪᑕ, 

ᐊᒻᒪ ᓈᒻᒪᑦᓯᐊᕐᒪᑕ ᓯᕿᓂᕐᒥᑦ ᐆᒻᒪᖅᑯᑎᖃᕈᒪᔪᓄᑦ ᓵᓗᕿᓂᑦ ᐋᖅᑭᑦᓯᕕᐅᔪᓐᓇᑦᓯᐊᕐᒪᑕ, ᑕᒪᓐᓇ 

ᐃᓚᒋᔭᐅᒻᒪᑦ ᐸᕐᓇᐅᑎᖏᓐᓂ ᓴᓇᔭᐅᔪᒪᓂᐊᖅᑐᓄᑦ ᑖᒃᑯᓇᓂ ᓄᓇᓂ.  ᐅᖃᐅᓯᖃᓚᐅᕐᒥᔪᑦ 

ᐅᕙᑦᓯᐊᕈ ᐊᑐᖅᑕᐅᕙᓚᐅᖅᑐᓂᑦ ᓴᕕᕋᔭᓂᑦ ᑕᑯᒥᓇᕐᓂᓴᒻᒪᕆᐅᒻᒪᑕ ᑕᐅᑦᑐᖏᑦ.  

 

ᒥᔅ ᐋᒻᓯᑐᕌᖕ ᐅᖃᐅᔾᔪᐃᓚᐅᖅᑐᖅ ᐊᑐᖅᑕᐅᖁᔭᐅᖏᔾᔪᑎᐅᔪᑦ ᓴᕕᕋᔭᓂᑦ ᐃᓪᓗᓄᑦ 

ᓴᓂᕋᐅᓂᐊᕐᓗᑎᒃ ᓯᓚᑖᓂ ᐲᖅᑕᐅᑉᐸᑦ, ᓄᓇᓕᐅᑉ ᕿᑎᐊᓂ ᓴᓇᔭᐅᓂᐊᖅᑐᓄᑦ ᐊᑐᐊᒐᐃᑦ 

ᐃᓗᓕᖃᕐᒪᑕ ᑎᑎᕋᕐᓯᒪᔪᓂᑦ ᐱᔾᔪᑎᒋᓪᓗᒋᑦ ᐃᓪᓗᓕᐅᕈᑎᑦᓴᑦ ᐊᒻᒪ ᓱᕋᑦᓯᕇᒋᐊᖃᖅᑐᑎᒃ, ᐊᒻᒪ 

ᑕᑯᒥᓇᕐᔫᒥᓗᑎᒃ.  ᒥᔅ ᐋᒻᓯᑐᕌᖕ ᐅᖃᐅᔾᔪᐃᓚᐅᖅᑐᖅ ᓱᓕ ᐊᑐᐊᒐᓕᐅᕈᓐᓇᕐᒪᑕ ᐊᒻᒪ 

ᐅᖃᐅᓯᖃᕈᓐᓇᕐᒪᑕ ᓱᓕ ᖃᓄᐃᑦᑐᓂᑦ ᐃᓪᓗᓕᐅᕈᑎᖃᕈᒪᒻᒪᖔᑕ ᓱᓇᒃᑯᑖᓂᑦ. 

 

ᒥᔅ ᐋᒻᓯᑐᕌᖕ ᐅᖃᐅᔾᔪᐃᓚᐅᖅᑐᖅ ᑐᓪᓕᐊᓂ ᑎᑎᕋᕐᓯᒪᓂᖏᓐᓂᑦ ᐊᓯᔾᔩᖁᔨᔾᔪᑎᐅᔪᖅ, ᐊᒻᒪ 

ᑕᑯᑦᓴᐅᓗᑎᒃ ᐅᐃᒍᖓᓂ ᐃ ᒪᓕᒐᕋᓛᑦᓴᒥ, ᐃᓚᐃᓐᓇᕆᒻᒪᒍ ᓄᓇᐅᑉ ᐃᓗᐊᓃᑦᑐᒥ ᐃᓄᐃᑦ 

ᓄᓇᖁᑎᖏᓐᓂ, ᐅᐊ̀ᖕᓇᖅᐸᓯᕐᒥ ᕿᑎᐸᓗᐊᓂ, ᐊᒻᒪ ᖃᐃᕐᓲᓗᓂ ᐱᔪᖅ.  ᖃᐃᕐᓲᓂᖓ 

ᑕᑯᑦᓴᐅᑎᑕᐅᓚᐅᖅᑐᖅ ᐱᕕᑐᓂᐅᓂᖓᓄᑦ ᓴᓇᔭᐅᔪᒪᔪᓄᑦ ᐃᓱᒪᒋᔭᐅᒋᐊᖕᖓᓚᐅᖅᑐᒥ 

ᑕᐃᒃᑯᓇᓂ ᓄᓇᓂ, ᑭᓯᐊᓂ ᖃᓂᒋᔭᖓᓃᒻᒪᑕ ᑐᔪᕐᒥᕕᑦᓴᐅᑉ ᐊᒻᒪ ᑲᑎᒪᕕᔾᔪᐊᕐᕕᑦᓴᐅᑉ ᐊᒻᒪ 

ᐃᓚᖓᓂᑦ ᖃᐃᕐᓲᑉ ᐲᔭᐅᒍᒪᒐᓗᐊᕐᒪᑕ ᐱᐅᓯᑎᒋᐊᖁᔭᐅᓗᓂ ᕿᒧᔾᔪᕐᓂᐅᓴᓂᖓ ᑐᔪᕐᒥᕕᑦᓴᐅᑉ 

ᓴᓂᕌᒍᑦ ᐊᒻᒪ ᓅᑕᐅᒐᔭᕐᓗᑎᒃ ᐃᓚᖏᑦ ᓄᓇᒃᑰᔫᓄᑦ ᓄᖅᑲᖓᕕᑦᓴᐃᑦ ᐊᒻᒪ ᓄᖅᑲᖓᕕᑦᓴᐃᑦ 

ᐃᓚᔭᐅᓗᑎᒃ.  ᒥᔅ ᐋᒻᓯᑐᕌᖕ ᐅᖃᐅᔾᔪᐃᓚᐅᖅᑐᖅ ᑐᑦᓯᕌᖑᓂᖓ ᒥᑭᔪᕈᓘᒻᒪᑦ ᓄᓇᐅᑉ 

ᑭᓪᓕᓕᐅᕈᑎᖓᒍᑦ ᐊᓯᔾᔨᖅᑕᐅᖁᔭᐅᔪᖅ ᐱᕕᑐᓂᕐᒥᑦ ᑮᓇᐅᔭᓕᐅᕐᕕᐅᔪᓐᓇᓕᕐᓗᓂ. 

 

ᒪᐃᔭ ᕆᐊᑦᕘᓐᑦ ᐊᐱᕆᓚᐅᖅᑐᖅ ᐊᐱᖅᑯᑎᑕᖃᕐᒪᖔᖅ ᐅᖃᐅᑎᑦᓴᓂᓪᓘᓐᓃᑦ ᐅᐸᑦᓯᒪᔪᓂᒃ; 

ᐱᑕᖃᖕᖏᒻᒪᑦ, ᒪᐃᔭ ᕆᐊᑦᕘᕐᓐ ᐊᐱᕆᓚᐅᖅᑐᖅ ᑲᑎᒪᔨᓂᑦ ᐊᐱᖅᑯᑎᖃᕐᒪᖔᑕ ᐅᕝᕙᓘᓐᓃᑦ 

ᐅᖃᐅᑎᑦᓴᓂᑦ. 

 

ᑲᑎᒪᔨ ᓇᑖᖅ ᐅᖃᓚᐅᖅᑐᖅ 1999-ᖑᑎᓪᓗᒍ ᑲᑎᒪᔨᓄᑦ ᐃᓚᒋᔭᐅᓚᐅᕐᓯᒪᒻᒪᑦ ᐊᒻᒪ 

ᐅᖃᐅᓯᖃᓚᐅᕐᓯᒪᒻᒪᑕ ᓴᓇᔭᐅᕙᓪᓕᐊᔪᓂᑦ ᐃᖃᓗᓐᓂ.  ᓱᓇᑐᐃᓐᓇᕐᓄᑦ ᐸᕐᓇᐅᑕᐅᓚᐅᖅᑐᖅ 

ᑕᐅᕙᓐᓇ ᐃᓚᓕᐅᔾᔭᐅᓯᒪᖁᔭᐅᓗᓂ, ᑭᓯᐊᓂ ᖃᐅᒪᓕᕆᔨᒃᑯᓐᓄᑦ ᐊᑐᖅᑕᐅᔪᒪᓚᐅᕐᒪᑦ ᑕᐅᕙᓐᓇ 

ᐊᑐᕈᒪᔭᖏᓐᓄᑦ.   

 

ᑲᑎᒪᔨ ᐊᑯᒪᓕᒃ ᐊᐱᕆᓚᐅᖅᑐᖅ ᖃᓄᖅ ᐊᑦᑐᐃᔾᔪᑎᖃᕋᔭᕐᒪᖔᖅ ᐊᓯᔾᔨᐅᑎᐅᔪᖅ 

ᑭᓪᓕᓕᐅᕈᑎᖓ ᑮᓇᐅᔭᓕᐅᕐᕕᐅᔪᓐᓇᓯᑉᐸᑦ. 

 

ᒥᔅ ᐋᒻᓯᑐᕌᖕ ᐅᖃᐅᔾᔪᐃᓚᐅᖅᑐᖅ ᓄᓇᐃᑦ ᑭᓪᓕᓕᐅᕈᑎᖏᒍᑦ ᐊᓯᔾᔨᖅᑕᐅᖁᔭᐅᔪᑦ 

ᐊᑦᑐᐊᓂᖃᕐᒪᑕ ᑐᔪᕐᒥᕕᑦᓴᒥᑦ ᐊᒻᒪ ᑲᑎᒪᕕᔾᔪᐊᕐᕕᑦᓴᒥᑦ ᓴᓇᔭᐅᔪᒪᔪᓂᑦ.  ᑐᑦᓯᕋᐅᑎᒍᑦ ᐊᑐᕈᒪᔪᑦ 

ᓄᓇᓂᑦ ᐃᓚᒋᔭᐅᓗᑎᒃ ᑐᔪᕐᒥᕕᓕᐊᑦᓴᒧᑦ ᐊᒻᒪ ᑲᑎᒪᕕᔾᔪᐊᕐᕕᑦᓴᒧᑦ.  ᓄᓇᐃᑦ ᐊᓯᔾᔨᖅᑕᐅᑉᐸᑕ 

ᑭᓪᓕᓕᐅᕈᑎᖏᒍᑦ, ᑐᑦᓯᕋᐅᑎᓕᐅᕐᓯᒪᔪᑦ ᑎᑎᕋᕐᓯᒪᔪᓂᑦ ᐊᓯᔾᔩᒋᐊᖃᕋᔭᖅᑐᖅ ᓴᓇᔪᓐᓇᐅᑎᑦᓴᒥᑦ 

ᐴᕐᒥᑦᑖᕆᔪᒪᔭᒥᓂᒃ ᐱᖃᓯᐅᔾᔭᐅᓕᕐᓗᑎᒃ ᑕᐃᒃᑯᐊ ᓄᓇᐃᑦ ᓴᓇᕕᐅᔪᓐᓇᖅᑐᓄᑦ ᐊᒻᒪ ᐲᖅᑕᐅᓗᓂ 

ᐃᓚᖓ ᖃᐃᕐᓲᑉ ᐊᒻᒪ ᐊᑐᖅᑕᐅᒐᔭᕐᓗᓂ ᓄᓇ ᓄᓇᒃᑰᔫᓄᑦ ᓄᖅᑲᖓᕕᐅᓗᓂ ᐊᖅᑯᑎᐅᓗᓂᓗ. 

 

ᑲᑎᒪᔨ ᐊᑯᒪᓕᒃ ᐊᐱᕆᓚᐅᖅᑐᖅ ᑐᑭᓕᐅᕈᑎᖏᓐᓂᑦ ᓇᓗᓇᐃᕐᓯᖁᔨᓪᓗᓂ ᑮᓇᐅᔭᓕᐅᕐᓂᐅᑉ. 

 



ᑭᒃᑯᑐᐃᓐᓇᐃᑦ ᐃᓱᒪᒋᔭᖏᓐᓂᑦ ᑐᓴᕆᐊᕐᓂᖅ 

ᒥᔅ ᐋᒻᓯᑐᕌᖕ ᐅᖃᐅᔾᔪᐃᓚᐅᖅᑐᖅ ᑐᑭᓕᐅᕈᑎᐅᓯᒪᔪᖅ ᑮᓇᐅᔭᓕᐅᕐᓂᕐᒧᑦ ᐊᖏᔪᑲᓪᓚᐅᒻᒪᑦ. 

ᖃᓄᐃᑦᑐᑐᐃᓐᓇᑦᓯᐊᓂᑦ ᑮᓇᐅᔭᓕᐅᕐᕕᐅᔪᓐᓇᖅᑐᓂᑦ ᓴᓇᔭᐅᔪᓐᓇᕋᔭᖅᑐᑦ.  ᑭᓯᐊᓂᓕ, ᓄᓇ 

ᐊᓯᔾᔨᖅᑕᐅᖁᔭᐅᔪᖅ ᑭᓪᓕᓕᐅᕈᑎᖓᒍᑦ ᓴᓇᕕᐅᔪᓐᓇᕋᔭᖕᖏᑦᑐᖅ ᐅᕝᕙᓘᓐᓃᑦ 

ᐃᓚᒋᔭᐅᔪᓐᓃᕐᓗᓂ ᑐᑦᓯᕌᖑᔪᓄᑦ ᐱᔾᔪᑎᒋᓪᓗᒍ ᒥᑭᓗᐊᖅᑐᑯᓘᓂᖓ ᐊᒻᒪ ᑐᑦᓯᕋᕐᓯᒪᔫᑉ 

ᐊᑐᕆᐊᓄᑦ ᐸᕐᓇᐅᑎᒋᓯᒪᔭᖏᓐᓂ ᐊᖅᑯᑎᖃᖕᖏᒻᒪᑦ. 

 

ᑲᑎᒪᔨ ᐊᑯᒪᓕᒃ ᐊᐱᕆᓚᐅᖅᑐᖅ ᐃᓚᖓ ᐱᕕᑐᓂᐅᔪᖅ ᐱᕕᑐᓂᑐᐃᓐᓇᐅᓂᐊᕐᒪᖔᖅ ᐊᒻᒪ  

ᓴᓇᕕᐅᖏᓪᓗᑎᒃ ᑮᓇᐅᔭᓕᐅᖅᑎᓅᖓᖏᓪᓗᑎᒃ. 

 

ᒥᔅ ᐋᒻᓯᑐᕌᖕ ᐅᖃᐅᔾᔪᐃᓚᐅᖅᑐᖅ ᑕᐃᒃᑯᐊᑐᐊᑦ ᓄᓇᐃᑦ ᑭᓪᓕᓕᐅᕈᑎᐅᔪᓐᓇᖅᑐᑦ 

ᑮᓇᐅᔭᓕᐅᖅᑎᓅᖓᓚᖓᒻᒪᑕ ᐊᒻᒪ ᐊᓯᖏᑦ ᓄᓇᐃᑦ ᐱᕕᑐᓂᑐᐃᓐᓇᐅᓗᑎᒃ ᓴᓇᕕᐅᖏᓪᓗᑎᒃ 

ᐊᒻᒪ ᐊᓯᔾᔨᔾᔮᖏᒻᒪᑕ. 

 

ᒪᐃᔭ ᕆᐊᑦᕘᓐᑦ ᐊᐱᕆᓚᐅᖅᑐᖅ ᐊᐱᖅᑯᑎᑕᖃᕐᒪᖔᖅ ᐅᖃᐅᑎᑦᓴᓂᓪᓘᓐᓃᑦ ᐅᐸᑦᓯᒪᔪᓂᒃ 

ᑐᓪᓕᐊᓂᑦ; ᐅᖃᐅᑎᑦᓴᖃᖅᑐᖃᖕᖏᒻᒪᑦ, ᒪᐃᔭ ᕆᐊᑦᕘᕐᓐ ᐊᐱᕆᓚᐅᖅᑐᖅ ᐊᐱᖅᑯᑎᑕᖃᕐᒪᖔᖅ 

ᐅᖃᐅᑎᑦᓴᓂᓪᓘᓐᓃᑦ ᐅᐸᑦᓯᒪᔪᓂᒃ ᐱᖓᔪᐊᓂ ᐊᒻᒪ ᑭᖑᓪᓕᖅᐹᒥ. 

 

ᓇᓗᓇᐃᕐᓯᓪᓗᓂ ᑭᒡᒐᖅᑐᐃᔪᖃᖕᖏᒻᒪᑦ, ᐅᖃᐅᑎᑦᓴᖃᖅᑐᖃᖕᖏᒻᒪᑦ ᐅᕝᕙᓘᓐᓃᑦ ᐊᐱᖅᑯᑎᓂᑦ,  

ᒪᐃᔭ ᕆᐊᑦᕘᓐᑦ ᓇᓗᓇᐃᕐᓯᓚᐅᖅᑐᖅ ᑭᒃᑯᑐᐃᓐᓇᕐᓂᒃ ᑐᓴᕋᓱᓐᓂᐅᔪᖅ ᒪᑐᓂᖓᓂᑦ. 

 

 

 

 

 

 

 

            

     ᒫᑕᓕᓐ ᕆᐊᑦᕘᕐᓐ 

                                                               ᒪᐃᔭ 

 

 

 

 

 

 

        

 ᒫᑎᐅ ᕼᐋᒻᑉ 

 ᑎᒥᐅᔪᒥ ᐊᐅᓚᑦᓯᔨᒻᒪᕆᐅᑲᐃᓐᓇᖅᑐᖅ 

 

 

 

 

 

 

 

ᑲᔪᓯᑎᑕᐅᔪᑦ ᓄᓇᓕᐸᐅᔭᐃᑦ ᑲᑎᒪᔨᖏᓐᓂᑦ ᐅᓪᓗᒥ 28 ᑕᖅᑭᒥ ᐋᒐᓯ, 2018. 

 


